Verificacion: https://sede.xunta.gal/cve

CVE: i836eYrvg1

=

=

ot

o
[T

XUNTA DE GALICIA
CONSELLERIA DE

INFRAESTRUTURAS E MOBILIDADE W/ j Bl |C IB

Augas de Galicia augasdegalicia

Memoria xustificativa do convenio de colaboracion entre a entidade publica empresarial Augas de
Galicia e o Concello de Gondomar para a explotacién da estacion depuradora de augas residuais de
Gondomar

1. Antecedentes

0 25.04.1997 o Concello de Gondomar, ao abeiro do disposto no Decreto 84/1997, do 10 de abril de
colaboracion técnico financeira da Administracién Hidraulica de Galicia coas Entidades locais en materia
de abastecemento e saneamento de auga, solicitou a Augas de Galicia a financiacion e execucion da EDAR
de Gondomar. Concello de Gondomar (Pontevedra), comprometéndose a asumir a explotacion,
conservacion e mantemento das obras unha vez rematadas e postas a disposicion por Augas de Galicia.

Rematada a execucion das obras e postas estas a disposicion do concello de Gondomar non chegou a
asumir as suas obrigas en canto a sla explotacion, conservacion e mantemento, sendo a Administracion
hidraulica de Galicia a que veu prestando o servizo de depuracion dende o mesmo remate da sUa
execucion.

En atencion ao anterior, o 29.04.2005 Augas de Galicia, previa autorizacion do Consello da Xunta de
Galicia na sua reunion do 16.12.2004, formalizou o contrato de xestion de servizo publico en réxime
concesional para a explotacion da EDAR de Gondomar, Concello de Gondomar (Pontevedra); cuxo prazo
de duracion finalizaba o dia 30.5.2020.

0 11.11.2020 a entidade local solicitou a Augas de Galicia que continuase a xestionar e explotar as
instalacions da estacion depuradora de augas residuais de Gondomar e, en consecuencia, a prestacion do
servizo de depuracion de augas residuais de competencia municipal, mais ald do prazo previsto no
contrato de xestion de servizo publico en réxime concesional para a explotacion da EDAR de Gondomar
(Pontevedra).

A Direccion de Augas de Galicia autorizou o inicio do procedemento para prorrogar o contrato de xestion
de servizo puUblico en réxime concesional para a explotacion da EDAR de Gondomar o 12.03.2020 e o
28.5.2020 formalizouse a prorroga ao dito contrato.

En virtude do exposto, Augas de Galicia ven asumindo a xestion e explotacion das instalacions de
depuracion de augas residuais a que se refire este convenio.

2. Obxectivos que se pretenden

O obxecto deste convenio de colaboracion establecer as condicions nas que a entidade publica
empresarial Augas de Galicia continuara a asumir a xestion e explotacion da estacion depuradora de augas
residuais de Gondomar de titularidade do Concello de Gondomar.

3. Necesidade da colaboracién, razons de oportunidade e xustificacion da non concorrencia

A evacuacion e tratamento de augas residuais é unha competencia propia municipal, establecida no artigo
25.2.c) da Lei 7/1985, do 2 de abril, reguladora das bases do réxime local, e no artigo 80.2 da Lei 5/1997,
de 22 de xullo, de Administracion local de Galicia, e que tamén recolle a Lei 9/2010, do 4 de novembro,
de augas de Galicia, nos seus artigos 4 e 5, no reparto de competencias entre as diferentes
administracions publicas de Galicia en materia de infraestruturas hidraulicas.

De acordo co artigo 24.2 da Lei 9/2010, do 4 de novembro, de augas de Galicia a actuacion das
administracions autondémica e local tera como finalidade, en materia de saneamento e depuracion,
contribuir a consecucion do bo estado ecoloxico das augas e dos seus ecosistemas asociados. Neste
sentido, Augas de Galicia podera formalizar os convenios que sexan precisos coas entidades locais para
conseguir os obxectivos das politicas de saneamento e depuracion fixados, no ambito da colaboracion e

cooperacion que debe presidir as relacions entre administracions, tal e como se recolle no artigo 30 da
citada Lei 9/2010, do 4 de novembro, de augas de Galicia.

Relacionado con esto, compre indicar que a normativa existente tamén prevé a posibilidade de que as
entidades locais poidan solicitar de Augas de Galicia a asuncion da prestacion dos servizos que leven a
cabo en materia de depuracion de augas residuais urbanas, concretamente o capitulo Ill do Decreto
59/2013, do 14 de marzo, polo que se desenvolve a Lei 9/2010, do 4 de novembro, de augas de Galicia, en
materia de execucion e explotacion de infraestruturas hidraulicas, respecto das estacions depuradoras de
augas residuais urbanas que estean previstas no Plan xeral galego de saneamento vixente en cada
momento. Neste sentido, a disposicion transitoria terceira da Lei 9/2010, do 4 de novembro, de augas de
Galicia, indica pola sta parte que ata que non sexa aprobado o plan de saneamento consonte ao previsto
na propia Lei 9/2010, do 4 de novembro, continuara a aplicarse a planificacion vixente no momento da
sUa entrada en vigor, que era o Plan de saneamento de Galicia 2000-2015.

Polo exposto, estimase xustificada a utilizacion do instrumento do convenio para articular a colaboracion
de referencia, quedando o devandito convenio fora do ambito de aplicacion da Lei 9/2017, de 8 de
novembro, de contratos do sector publico, de acordo co establecido no artigo 6 da antedita lei.

4. Estimacion de custos e financiamento

O custo estimado para a explotacion da estacion depuradora de Gondomar é de 55.000,00 € mensuais.
Para o financiamento desta cantidade Augas de Galicia dispon de crédito suficiente e axeitado retido na
conta 6299 “Outros servizos exteriores” do Plan xeral de contabilidade publica de Galicia no marco de
expediente da prorroga do contrato de xestion de servizo publico en réxime concesional para a
explotacion da EDAR de Gondomar.

Ao ser o prazo de vixencia do convenio coincidente co prazo da prorroga do contrato de xestion de servizo
publico en réxime concesional para a explotacion da EDAR de Gondomar, a subscricion do convenio non
supon obrigas de contido econdémico para Augas de Galicia.

Respecto da posibilidade de prorroga do convenio, faise constar que obviamente estara tamén vinculada a
prorroga do propio contrato -xa que o compromiso de gasto deriva do contrato e non do presente
convenio- e non podera en ningln caso exceder de 4 anos adicionais previstos no artigo 49 da Lei 40/2015.

Para a tramitacion deste convenio, tense observado o cumprimento dos requisitos establecidos na Lei
40/2015, do 1 de outubro, de réxime xuridico do sector publico.

Santiago de Compostela

A directora de Augas de Galicia
Teresa Maria Gutiérrez Lopez
(asinado dixitalmente)

